ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ԵՎ ԵՐԻՏԱՍԱՐԴՈՒԹՅԱՆ ՆԱԽԱՐԱՐՈՒԹՅՈՒՆ
ՀՐԱՄԱՆ N 666-Ա                      09 նոյեմբերի 2007 թ.

ՀՀ ՄՇԱԿՈՒՅԹԻ ՆԱԽԱՐԱՐԻՆ ԿԻՑ
ՄՇԱԿՈՒԹԱՅԻՆ ԺԱՌԱՆԳՈՒԹՅԱՆ ՊԱՀՊԱՆՈՒԹՅԱՆ ԽՈՐՀՈՒՐԴ ՍՏԵՂԾԵԼՈՒ ԵՎ ԽՈՐՀՐԴԻ ԱՇԽԱՏԱԿԱՐԳՆ ՈՒ ԿԱԶՄԸ ՀԱՍՏԱՏԵԼՈՒ ՄԱՍԻՆ
Հայաստանի Հանրապետության մշակութային ժառանգության մաս հանդիսացող մշակութային արժեքների պահպանությանը, պաշտպանությանը, ուսումնասիրությանն ու օգտագործմանն առնչվող խնդիրները կարգավորելու նպատակով
ՀՐԱՄԱՅՈՒՄ ԵՄ ՝

1. Ստեղծել ՀՀ մշակույթի նախարարին կից մշակութային ժառանգության պահպանության խորհուրդ:


2. Հաստատել ՀՀ մշակույթի նախարարին կից մշակութային ժառանգության պահպանության խորհրդի աշխատակարգը՝ համաձայն N 1 հավելվածի:

3. Հաստատել ՀՀ մշակույթի նախարարին կից մշակութային ժառանգության պահպանության խորհրդի կազմը՝ համաձայն N 2 հավելվածի:
(3-րդ կետը փոփ. 30.12.09 թիվ 870-Ա հրաման)


4. Ուժը կորցրած ճանաչել ՀՀ մշակույթի և երիտասարդության հարցերի նախարարի 2005 թ. հուլիսի 28-ի N 345-Ա հրամանը:

5. Սույն հրամանի կատարման հսկողությունը վերապահել նախարարին: 

    Նախարար՝

               


Հ. ՊՈՂՈՍՅԱՆ
Հավելված N 1

ՀՀ մշակույթի նախարարի 2007 թ.

նոյեմբերի 9 -ի  N 666 - Ա հրամանի
Ա Շ Խ Ա Տ Ա Կ Ա Ր Գ
ՀՀ ՄՇԱԿՈՒՅԹԻ ՆԱԽԱՐԱՐԻՆ ԿԻՑ
ՄՇԱԿՈՒԹԱՅԻՆ ԺԱՌԱՆԳՈՒԹՅԱՆ ՊԱՀՊԱՆՈՒԹՅԱՆ ԽՈՐՀՐԴԻ
I. ԸՆԴՀԱՆՈՒՐ ԴՐՈՒՅԹՆԵՐ

1.
Սույն հրամանով սահմանվում է ՀՀ մշակույթի նախարարին կից մշակութային ժառանգության պահպանության խորհրդի (այսուհետ՝ Խորհուրդ) աշխատակարգը:

2.
Խորհուրդը խորհրդակցական մարմին է, որն ստեղծվում է սույն աշխատակարգով նախատեսված խնդիրներն իրականացնելու նպատակով:

3.
Խորհուրդն իր գործունեության ընթացքում ղեկավարվում է Հայաստանի Հանրապետության օրենսդրությամբ և սույն աշխատակարգով:

4.
Խորհուրդը հասարակական հիմունքներով գործող խորհրդակցական մարմին է, որի անհատական կազմը հաստատվում է  ՀՀ մշակույթի նախարարի հրամանով:

5.
Խորհրդի անհատական կազմը սահմանվում է մինչև 15 անդամ և յուրաքանչյուր կազմ  գործում է երկու տարի ժամկետով:

6.
Խորհրդի կազմում ընդգրկվում են պետական մարմինների, գիտական և հասարակական կազմակերպությունների մասնագետներ ու ներկայացուցիչներ:

7.
Խորհրդի աշխատանքներին անդամներից որևէ մեկի մասնակցության անհնարինության դեպքում Խորհրդի կազմը համալրվում է ՀՀ մշակույթի նախարարի հրամանով: 
8.
Խորհրդի անդամի բացակայության դեպքում այլ անձ չի կարող նրան փոխարինել:

9.
Խորհուրդն իր լիազորություններն իրականացնում է կազմը հաստատելու պահից և դադարեցնում գործունեությունը` համաձայն սույն աշխատակարգի: 
II. ԽՈՐՀՐԴԻ ԽՆԴԻՐՆԵՐԸ ԵՎ ԼԻԱԶՈՐՈՒԹՅՈՒՆՆԵՐԸ

10.
 Խորհրդի հիմնական խնդիրը Հայաստանի Հանրապետության մշակութային ժառանգության մաս հանդիսացող շարժական մշակութային արժեքների պահպանության, պաշտպանության, ուսումնասիրության, օգտագործման և այլ  գործընթացներին առնչվող հարցերի քննարկումն ու մասնագիտական եզրակացություններ կայացնելն է:

11.
Խորհուրդն իր առջև դրված խնդիրների լուծման նպատակով քննարկում և եզրակացություն է տալիս`

1) ՀՀ մշակութային ժառանգության առանձնակի արժեքավոր մշակութային արժեքների ցանկում մշակութային արժեքներն ընդգրկելու և ցանկից դրանք հանելու վերաբերյալ,

2) պետական սեփականություն չհամարվող մշակութային արժեքները <<Մշակութային արժեքների պահպանական ցուցակում>> գրանցելու չափորոշիչներին համապատասխանելու կամ չհամապատասխանելու վերաբերյալ,

3) այլ երկրներում առկա ազգային մշակութային արժեքների հաշվառման մատյանում մշակութային արժեքները գրանցելու սկզբունքներին և չափորոշիչներին համապատասխանելու կամ չհամապատասխանելու վերաբերյալ,

4) մշակութային ժառանգության մաս հանդիսացող շարժական մշակութային արժեքների պահպանությանը, պաշտպանությանը, ուսումնասիրությանը, օգտագործմանն ու այլ գործընթացներին առնչվող հարցերի վերաբերյալ: 
III. ԽՈՐՀՐԴԻ ԱՇԽԱՏԱՆՔՆԵՐԻ ԿԱԶՄԱԿԵՐՊՈՒՄԸ

12.
Խորհրդի նիստերը հրավիրում է նախագահը` ըստ անհրաժեշտության: 

13.
Նիստերն իրավազոր են, եթե դրանց ներկա է Խորհրդի  ընդհանուր կազմի  երկու երրորդը: 

14.
Խորհրդի եզրակացություններն ընդունվում են բաց քվեարկությամբ՝ կազմի ընդհանուր թվի ձայների մեծամասնությամբ:

15.
Նիստերին մասնակցելու անհնարինության դեպքում Խորհրդի անդամներն այդ մասին տեղեկացնում են նախագահին կամ քարտուղարին: 

16.
Նիստում ընդունված առաջարկության հիման վրա կարող  են հրավիրվել անկախ փորձագետներ և մասնագետներ: 

17.
Խորհրդի նիստերն արձանագրվում են, որտեղ նշվում է՝ 

1) նիստի անցկացման ամսաթիվը և վայրը.

2) նիստի մասնակիցների կազմը, ներառյալ հրավիրված անձինք.

3) քննարկվող հարցերի բովանդակությունը, դրանց վերաբերյալ եղած առաջարկությունները, արտահայտված կարծիքներն ու ընդունված որոշումները.

4) քննարկման ընթացքում հետազոտվող փաստաթղթերը.

5) կայացված եզրակացությունների բովանդակության մասին. 

6) ընդունված եզրակացությունների հրապարակման մասին որոշումը:

18.
Խորհրդի նիստերի արձանագրություններն ստորագրում են նախագահողն ու քարտուղարը:

19.
Նիստերի ընդունած եզրակացություններն ստորագրում են նիստին ներկա Խորհրդի անդամները: 

20.
Խորհրդի նիստերի արձանագրություններն ու եզրակացությունները կազմվում են մեկ օրինակից և պահվում նախարարության աշխատակազմի մշակութային արժեքների պահպանության գործակալությունում (այսուհետ՝ Գործակալություն):
IV. ԽՈՐՀՐԴԻ ՆԱԽԱԳԱՀԸ

21.
Խորհրդի  նախագահը ՀՀ մշակույթի նախարարն է: 

22.
Նախագահը՝

1)  ղեկավարում է Խորհրդի աշխատանքները,

2)  վարում է Խորհրդի նիստերը,

3) կազմակերպում է հարցերի քննարկումները՝ համաձայն սույն կարգի,

4) որոշում է Խորհրդի նիստերի օրակարգերի հետ կապված հարցերը, հերթական նիստի կայացման վայրը, օրն ու ժամը,

5) ստորագրում է Խորհրդի արձանագրություններն ու եզրակացությունները,

6)  պատասխանատու է Խորհրդի գործունեության, նախատեսված խնդիրների ու լիազորությունների  իրագործման համար,

7)  իրականացնում է սույն աշխատակարգով և այլ իրավական ակտերով իրեն վերապահված այլ լիազորություններ:

23.
Նախագահի համաձայնությամբ կամ նրա բացակայությամբ Խորհրդի աշխատանքները կազմակերպում է նախագահի տեղակալը: 
V. ԽՈՐՀՐԴԻ ԱՆԴԱՄԸ

24.
Խորհրդի անդամը՝

1) մասնակցում է նիստերին, նախատեսված հարցերի քննարկումներին ու դրանց վերաբերյալ կայացվող եզրակացությունների քվեարկությանը,

 2) ներկայացնում է բանավոր կամ գրավոր կարծիք քննարկվող հարցերի վերաբերյալ, 

3) ստորագրում է Խորհրդի եզրակացությունները, իսկ <<հատուկ կարծիք>> ունենալու դեպքում ստորագրության կողքին գրառում է <<Հատուկ կարծիքը կցվում է>> բառակապակցությունը և գրավոր ներկայացնում այն: Վերջինս կցվում է արձանագրությանը,

4) ծանոթանում է նիստերի արձանագրություններին,

5) իրականացնում է սույն աշխատակարգով և այլ իրավական ակտերով իրեն վերապահված այլ լիազորություններ:

VI. ԽՈՐՀՐԴԻ ՔԱՐՏՈՒՂԱՐԸ
1.
Խորհրդի քարտուղարը՝ 

1) նախապատրաստում է Խորհրդի նիստերը և առնվազն 3 օր առաջ Խորհրդի անդամներին տեղեկացնում հերթական նիստի օրակարգի, կայացման վայրի, օրվա ու ժամի մասին, 
2) ապահովում է նիստերին վերաբերող նյութերը, տեղեկություններն ու առաջարկությունները, Խորհրդի եզրակացությունների նախագծերը,

3) արձանագրում է Խորհրդի նիստերը և ստորագրում արձանագրություններն ու եզրակացությունները,

4) իրականացնում է սույն աշխատակարգով և այլ իրավական ակտերով իրեն վերապահված այլ լիազորություններ:
VII. ԽՈՐՀՐԴԻ ԱՇԽԱՏԱՆՔՆԵՐԻ ԱՊԱՀՈՎՈՒՄԸ
2.
Խորհրդի աշխատանքների ապահովումն իրականացնում է Գործակալությունը: 

3.
Գործակալությունը`

 1) ապահովում է հայտերի ընդունումը,
2) մասնակցում է Խորհրդի աշխատանքներին,

3) ապահովում է նիստերի արձանագրումը,

4) Խորհրդի անդամներին տրամադրում է նյութեր և մեկնաբանում քննարկման հետ կապված հարցերը,

5) Խորհրդի աշխատանքների համար ապահովում է պատշաճ պայմաններ,
 
6) իրականացնում է սույն աշխատակարգով և այլ իրավական ակտերով իր իրավասությանը վերապահված այլ լիազորություններ:
VIII. ԽՈՐՀՐԴԻ ԳՈՐԾՈՒՆԵՈՒԹՅԱՆ ԴԱԴԱՐԵՑՈՒՄԸ
4.
Խորհրդի կազմի փոփոխություններն ու աշխատանքների դադարեցումը կատարվում է  ՀՀ մշակույթի նախարարի հրամանով: 
Նախարար`                                                             Հ. ՊՈՂՈՍՅԱՆ
Հավելված
ՀՀ մշակույթի նախարարի
                                                                                                                               2011 թ. դեկտեմբերի 16-ի    
                                                                                                                               N 963-Ա  հրամանի
ԿԱԶՄ
ՀՀ ՄՇԱԿՈՒՅԹԻ ՆԱԽԱՐԱՐԻՆ ԿԻՑ
ՄՇԱԿՈՒԹԱՅԻՆ ԺԱՌԱՆԳՈՒԹՅԱՆ ՊԱՀՊԱՆՈՒԹՅԱՆ ԽՈՐՀՐԴԻ
Արև Սամուելյան              ՀՀ մշակույթի նախարարի տեղակալ (խորհրդի նախագահ)                                             
Վահան Գասպարյան      ՀՀ մշակույթի նախարարության աշխատակազմի
                                       մշակութային արժեքների պահպանության գործակալության
                                       պետ, բանասեր (նախագահի տեղակալ)
Արմենակ Խաչատրյան   ՀՀ մշակույթի նախարարության աշխատակազմի մշակու​​-

                                       թային արժեքների պահպանության գործակալության պետի
                                      տեղակալ, պատմական գիտությունների թեկնածու 
                                      (քարտուղար) 
Նորա Դայան                 ՀՀ մշակույթի նախարարության աշխատակազմի մշակու-

                                       թային ժառանգության և մշակութային արժեքների վար​- 

                                       չության  պետի տեղակալ
Պավել Ավետիսյան       ՀՀ ԳԱԱ <<Հնագիտության և ազգագրության ինստիտուտ>>

                                      ՊՈԱԿ-ի տնօրեն, պատմական գիտությունների թեկնածու
                                      (համաձայնությամբ)                                                                                                                                                                          
Արարատ Աղասյան        ՀՀ ԳԱԱ <<Արվեստի ինստիտուտ>> ՊՈԱԿ-ի  տնօրեն,
                                      արվեստաբանական գիտությունների դոկտոր
                                      (համաձայնությամբ)
Լևոն  Աբրահամյան       ազգագրագետ, պատմական գիտությունների թեկնածու, 
                                      ՀՀ ԳԱԱ թղթակից-անդամ (համաձայնությամբ)
Ամատունի Վիրաբյան    <<Հայաստանի ազգային արխիվ>> ՊՈԱԿ-ի տնօրեն,
                                       պատմական գիտությունների դոկտոր (համաձայնությամբ)
Գևորգ Տեր-Վարդանյան <<Մ. Մաշտոցի անվան հին ձեռագրերի ինստիտուտ>>

                                       ՊՈԱԿ-ի գլխավոր ավանդապահ, պատմական գիտու​թյուն​-

                                       ների թեկնածու (համաձայնությամբ)
Սամվել Երիցյան            վնագործ-վերականգնող վարպետ (համաձայնությամբ)
Կարապետ Վարդանյան  <<Ե. Չարենցի անվան Հայաստանի գրականության և
                                       արվեստի թանգարան>> ՊՈԱԿ-ի տնօրեն, բանասիրական
                                       գիտությունների թեկնածու
Իվետա Մկրտչյան          <<Հայաստանի պատմության թանգարան>> ՊՈԱԿ-ի փոխ​​-

                                       տնօրեն,  պատմաբան
Հասմիկ Հարությունյան  արվեստաբան (համաձայնությամբ)
         Տ. Ասողիկ քահանա Կարապետյան  Մայր Աթոռ Սուրբ Էջմիածին, Կաթողի​կոսա​-

                                                  րանի  արխիվի և գանձատան թանգարանի տնօրեն 
                                                 (համաձայնությամբ)
         Շողիկ Ասոյան                 <<Մշակութային արժեքների փորձագիտական կենտրոն>>

                                                  ՊՈԱԿ-ի տնօրեն, պատմաբան
Աշխատակազմի ղեկավարի

             պաշտոնակատար`                                                    Վ. ԵՂԻԱԶԱՐՅԱՆ

